
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
চিত্রাঙ্গদা






অর্জ্জুন




     বরাঙ্গনে,

সে অৰ্জ্জুন, সে পাণ্ডব, সে গাণ্ডীবধনু,

সেই ভাগ্যবান চরণে শরণাগত।

নাম তা'র, খ্যাতি তা'র, বীর্য তা’র, মিথ্যা

হােক সত্য হােক, যে দেবদুর্লভ লোকে

করেছ তাহারে স্থান দান, সেথা হ'তে

আর তা'রে কোরাে না বিচ্যুত, ক্ষীণপুণ্য

হৃতস্বর্গ হতভাগ্যসম।




চিত্রাঙ্গদা




    তুমি পার্থ?

আমি পার্থ, দেবি, তােমার হৃদয়দ্বারে

প্রেমার্ত্ত অতিথি।




চিত্রাঙ্গদা




    শুনেছিনু ব্রহ্মচর্য্য

পালিছে অৰ্জ্জুন দ্বাদশবরষব্যাপী।

সেই বীর কামিনীরে করিছে কামনা

ব্রত ভঙ্গ করি’! হে সন্ন্যাসি, তুমি পার্থ?

